
Ekonomi Malaysia mencatat per-
tumbuhan 6.0 peratus pada suku
kedua 2026, mengatasi jangkaan
susulan prestasi eksport yang
lebih kukuh, perbelanjaan isi ru-
mah yang kekal mampan serta ak-
tiviti pelaburan yang berterusan.
Ini membolehkan Keluaran
Dalam Negeri Kasar (KDNK) Ma-
laysia meningkat 5.7 peratus bagi
separuh pertama 2026 selepas
mencatatkan pertumbuhan 5.4 pe-
ratus pada suku pertama.
Pencapaian enam bulan per-
tama 2026 itu adalah lebih tinggi
berbanding 4.5 peratus yang dica-

tatkan dalam tempoh sama tahun
lalu.

Gabenor Bank Negara Malay-
sia (BNM), Datuk Seri Abdul Ra-
sheed Ghaffour, berkata perbe-
lanjaan isi rumah disokong oleh
pertumbuhan pendapatan yang
stabil dan sokongan dasar yang
berterusan, manakala pelaburan
pula disokong oleh perbelanjaan
yang berterusan bagi struktur ser-
ta jentera dan kelengkapan.

Beliau berkata, dalam sektor
luaran, pertumbuhan pesat eks-
port didorong terutamanya oleh
permintaan yang terus kukuh
terhadap produk elektrik dan elek-
tronik (E&E) dan pengemba-
ngan perkhidmatan yang berte-
rusan, di samping pemulihan eks-
port gas asli cecair (LNG) dan
produk perkilangan bukan E&E.

Katanya, import kasar terus ber-
kembang berikutan pertumbuhan
kukuh dalam import barang per-
antaraan dan barang pengguna.
“Dari segi penawaran, per-
tumbuhan disokong oleh pengem-
bangan sektor perkhidmatan dan
perkilangan. Pertumbuhan sektor

Suku Kedua 2026 di Dewan Persidangan Sasana Kijang, semalam.

perkhidmatan yang lebih tinggi
didorong oleh subsektor berkaitan
perniagaan, terutama subsektor
teknologi maklumat dan komuni-
kasi (ICT) berikutan peningkatan
pengoperasian pusat data.
“Pertumbuhan sektor perkila-

ngan yang kukuh pula dipacu oleh
kelompok industri berorientasi-
kan eksport, khususnya segmen
E&E susulan permintaan yang
tinggi terhadap produk berkaitan
kecerdasan buatan (AI).

“Sektor perlombongan dan

pengkuarian kembali mencatat-
kan pertumbuhan positif, men-
cerminkan pengeluaran gas asli
yang lebih tinggi,” katanya pada
sidang media pengumuman pres-
tasi ekonomi negara bagi suku
kedua di Kuala Lumpur, semalam.
Turut hadir Ketua Perangka-
wan, Siti Asiah Ahmad.
Berdasarkan asas suku tahu-
nan yang terlaras secara bermu-
sim, ekonomi Malaysia berkem-
bang sebanyak 2.5 peratus.
Sementara itu, Abdul Rasheed
berkata, pada tempoh dikaji juga,
inflasi keseluruhan meningkat
1.9 peratus berbanding 1.6 peratus
pada suku sebelumnya, manakala
inflasi teras menurun kepada 1.9
peratus daripada 2.1 peratus.
Beliau berkata, peningkatan
inflasi keseluruhan sebahagian
besarnya mencerminkan tekanan
kos luaran yang lebih tinggi su-
sulan konflik di Asia Barat.
Katanya, harga bahan api, khu-
susnya RON97 dan diesel, mening-
kat sepanjang suku itu, sekali gus
menyebabkan inflasi bahan api
yang lebih tinggi pada lima pera-
tus berbanding penguncupan 1.5
peratus pada suku pertama.



